
जिसका उत्‍तर शुक्रवार, 08 फरवरी, 2019/19 माघ, 1940 (शक) को दिया जाना है।

उर्वरक विक्रय मशीनों का लगाया जाना  
645.    श्री डी. कुपेन्‍द्र रेड्डी:    
क्या रसायन और उर्वरक मंत्री यह बताने की कृपा करेंगे किः 
(क) 
क्‍या देश के कुछ राज्‍यों में उर्वरक विक्रय मशीनें लगाई गई हैं;
(ख)
यदि हां, तो जिन राज्‍यों में उर्वरक विक्रय मशीनें लगाई गई हैं उनके नाम सहित तत्‍संबंधी ब्‍यौरा क्‍या है;

(ग)
क्‍या उक्‍त उर्वरक विक्रय मशीने कर्णाटक सहित अन्‍य राज्‍यों में भी लगाई जाएंगी; और
(घ)
यदि हां, तो तत्‍संबंधी ब्‍यौरा क्‍या है?  
उत्‍तर 
योजना मंत्रालय में राज्‍य मंत्री (स्‍वतंत्र प्रभार) तथा रसायन और उर्वरक मंत्रालय में राज्‍य मंत्री
 (राव इन्‍द्रजीत सिंह)
(क) और (ख):
  मैसर्स गुजरात नर्मदा वैली फर्टिलाइजर्स एण्‍ड केमिकल्‍स लिमिटेड (जीएनएफसी) और मैसर्स गुजरात स्‍टेट फर्टिलाइजर्स एण्‍ड केमिकल्‍स लिमिटेड (जीएसएफसी) को गुजरात, राजस्‍थान, मध्‍य प्रदेश तथा महाराष्‍ट्र राज्‍यों में उर्वरक वितरण मशीन का फील्‍ड परीक्षण करने की अनुमति दी गई थी। मैसर्स जीएनएफसी ने सूचित किया है कि एफडीएम्‍स की तकनीकी और प्रचालनात्‍मक व्‍यवहार्यता स्‍थापित नहीं की जा सकी।  अत: कम्‍पनी ने वाणिज्यिक आधार पर एफडीएम्‍स की स्‍थापना नहीं की है। तथापि, मैसर्स जीएफएफसी ने सूचित किया है कि कम्‍पनी ने वडोदरा में एक मशीन संस्‍थापित की है तथा इस मशीन के माध्‍यम से उर्वरक के वितरण में तकनीकी तथा प्रचालनात्‍मक कठिनाइयां सामने आयी हैं। 

(ग) और (घ):
 रसायन तथा उर्वरक मंत्रालय अथवा कृषि एवं कल्‍याण मंत्रालय को किसी कम्‍पनी से किसी अन्‍य राज्‍य में एफडीएम्‍स की संस्‍थापना के लिए कोई प्रस्‍ताव प्राप्‍त नहीं हुआ है।  
******* 
